សហគ្រាសសាធារណ
សហគ្រាសសាធារណៈ គឺជាយន្តការផ្តល់សេវាសាធារណៈរបស់រដ្ឋដែលស្ថិតក្រោមការ​គ្រប់គ្រងនៃនីតិឯកជន និង​ នីតិសាធារណៈ និងជានីតិបុគ្គលដែលមានស្វ័យភាពហិរញ្ញវត្ថុ ហើយដែលមានដើមទុនទាំនអស់ ឬភាគច្រើនជារបស់រដ្ឋសហគ្រាសាធារណៈ មានបេសកម្មបង្ក​លក្ខណៈដល់ការអភិវឌ្ឍន៏សេដ្ឋកិច្ច និងសង្គម​មានជាអាទិ៍ក្នុងការបង្កើតតម្លៃ ធនធានធម្មជាតិ និងការបង្កើតអាជីព។     
សហគ្រាសសាធារណៈ មានទម្រង់ជាៈ 
-       គ្រឹស្ថានសាធារណៈដែលមានលក្ខណៈសេដ្ឋកិច្ច
-       ក្រុមហ៊ុនរដ្ឋ
-       ក្រុមហ៊ុនចំរុះដែលក្នុងនោះរដ្ឋកាន់កាប់ដោយផ្ទាល់ ឬ ដោយប្រយោលសើសពី​ហាសិបមួយ (៥១)​ ភាគរយនៃដើម្បីទុនក្រុមហ៊ុន ឬ​ សិទ្ធិបោះឆ្នោត។សហគ្រាសសាធារណៈត្រូវស្ថិតនៅក្រោមអាណាព្យាបាលបច្ចេកទេសនៃ ក្រសួងស្ថាប័ន ឬ អាជ្ញាធរសាធារណៈណាមួយ អាស្រ័យលើប្រភេទនៃសកម្មភាពរបស់សហគ្រាសនោះ។          
ក.គ្រឹះស្ថានសាធារណៈដែលមានលក្ខណៈសេដ្ឋកិច្ច       
   គ្រឹះស្ថានសាធារណៈ ដែលមានលក្ខណៈសេដ្ឋកិច្ច គឺជានីតិសាធារណៈដែលមានស្វ័យ​ភាពហិរញ្ញវត្ថុ ។​ គ្រឹះស្ថាននេះ ផលិតទំនិញ និងសេវាសម្រាប់បំរើទីផ្សារ។            គ្រឹះស្ថានសាធារណៈដែលមានសក្ខណៈសេដ្ឋកិច្ច ត្រូវបង្កើតឡើងដោយការសំរេចរបស់​រាជរដ្ឋភិបាល តាមការស្នើរូមគ្នារបស់ក្រសួងសេដ្ឋកិច្ច និងហិរញ្ញវត្ថុ និងក្រសួង ស្ថាប័នអាណាព្យាបាល ឬ អាជ្ញាធរអាណាព្យាបាល។ នៅក្នុងការសំរេចត្រូវមានកំណត់ ជាអាទិ៏​អំពីភារកិច្ច ដើមទុន​ ក្រសួងស្ថាប័នអាណាព្យាបាល ឬ អាណាព្យាបាល សមាសភាពក្រុមប្រឹក្សា ភិបាល ការរៀបចំរដ្ឋបាល​ និងហិរញ្ញវត្ថុ វិធាននៃការប្រព្រឹត្តទៅរបស់គ្រឹះស្ថាន។            គ្រឹះស្ថានសាធារណៈនេះ ជានីតិបុគ្គលដែលមានលក្ខន្តិកៈគតិយុត្តចំរុះគឺមានបុព្វសិទិ្ធ សាធារណៈផង (ស្ថិតនៅក្រោមនីតិសាធារណៈ)​ មានកម្មវត្ថុធ្វើឧស្សាហកម្ម និងពាណិជកម្មផង (ស្ថិតនៅក្រោមនីតិឯកជន)​ ការបង្កើត ឬ ការលប់ចោល គេអាចធ្វើបានដូចវិធានគ្រឹះស្ថាន​សាធារណៈដែរ គឺដោយច្បាប់ (ក្រម) ឬ ព្រះរជក្រឹត្យ។
ខ.ក្រុមហ៊ុនរដ្ឋ
ក្រុមហ៊ុនរដ្ឋ គឺក្រុមហ៊ុនដែលមានដើមទុនទាំងអស់ជារបស់រដ្ឋ ។ ក្រុមហ៊ុនរដ្ឋ គឺជា​យន្តការផ្តល់សេវាសាធារណៈដូនប្រជាពលរដ្ឋ និងអ្នកប្រើប្រាស់ដោយធ្វើការប្រកួតប្រជែង នៅ​ក្នុងបរិស្ថានទីផ្សារសេដ្ឋកិច្ច ហើយដែលរដ្ឋអាចដំណើរការទៅបានដោយខ្លួនឯង ។ ក្រុមហ៊ុនរដ្ឋ​ត្រូវបានបង្កើតដោយការសំរេចរបស់រាជរដ្ឋាភិបាល តាមការស្នើររួមគ្នាពីក្រសួងសេដ្ឋកិច្ច និង ហិរញ្ញវត្តុ និង ក្រសួងស្ថាប័នអាណាព្យាបាល ឬ អាជ្ញាធរអាណាព្យាបាល ។ នៅក្នុងការសំរេច​នេះ ត្រូវកំណត់ ជាអាទិ៏អំពីកម្មវត្ថុរបស់ក្រុមហ៊ុន ទម្រង់គតិយុត្ត ក្រសួងស្ថាប័នអាណាព្យាបាល ឬអាជ្ញាធរអាណាព្យាបាល របបត្រួតពិនិត្យដែលត្រូវអនុវត្ត សមាសភាពរបស់ក្រុមប្រឹក្សាភិបាលក្រសួងស្ថាប័នអាណាព្យាបាល ឬអាជ្ញាធរអាណាព្យាបាលបច្ចេកទេស ត្រូវទទូលខុសត្រូវ​បំពេញទម្រង់បែបបទ នៃការបង្កើតក្រុមហ៊ុន ដោយរៀបចំអោយមានលក្ខន្តិកៈរបស់ក្រុមហ៊ុន ដោយមានការព្រមព្រៀងជាមួយនឹងក្រសួងសេដ្ឋកិច្ច និងហិរញ្ញវត្តុ និងចាត់ចែងចុះឈ្មោះក្នុង​បញ្ជីពាណិជកម្ម ព្រមទាំងបំពេញទម្រង់បែប បទទាំងអស់តាមគោការណ៏ និងបែបបទទាំង​ឡាយនៃនីតិក្រុមហ៊ុនពាណិជកម្ម។
គ.ក្រុមហ៊ុនចំរុះ
ក្រុមហ៊ុនចំរុះ គឺជាក្រុមហ៊ុនដែលត្រូវបានបង្កើតឡើងតាមគោលការណ៏ និងតាមបែប​បទទាំងឡាយ នៃនីតិក្រុមហ៊ុនពាណិជកម្ម ហើយដែលដើមទុនត្រូវបានកាន់កាប់រួមគ្នាដោយ​នីតិបុគ្គល ឬ រូបវន្តបុគ្គលឯកជន និងនីតិបុគ្គលសាធារណៈ ។ កាលណាភាគកម្មលាភ​សាធារណៈលើសពីហាសិបមួយ (៥១)ភាគរយ នៃដើមទុនឬសិទ្ធិបោះឆ្នោត ក្រុមហ៊ុនចំរុះ​ត្រូវ​បានចាត់ទុកជាសហគ្រាសសាធារណៈ។តំណាងរបស់រដ្ឋ ឬ តំណាងរបស់គ្រះស្ថានសាធារណៈនៅក្នុងក្រុមប្រឹក្សាភិបាលនៃ​ក្រុមហ៊ុនចំរុះ ត្រូវបានចាត់តាំងដោយការសំរេចរបស់រាជរដ្ឋាភិបាលតាមសំណើររបស់ក្រសួង​ សេដ្ឋកិច្ច និងហិរញ្ញវត្ថុ​។  តំណាងរបស់ក្រុមហ៊ុនរដ្ឋនៅក្នុងក្រុមប្រឹក្សាភិបាលនៃក្រុមហ៊ុននោះ ក្រោយពមានមតិយោបល់ឯកភាពពីក្រសួងសេដ្ឋកិច្ច និងហិរញ្ញវត្ថុ។ការទទួលខុសត្រូវផ្នែករដ្ឋប្បវេណីរបស់តំណាង ក្នុងការបំពេញភារកិច្ចនៅក្នុងក្រុមប្រឹក្សា​ភិបាលនៃក្រុមហ៊ុនចំរុះ ត្រូវធ្លាក់លើរដ្ឋ ឬ គ្រឹះស្ថានសាធារណៈ ឬ ក្រុមហ៊ុនរដ្ឋ ប៉ុន្តែអ្នកតំណាង ត្រូវទទួលខុសត្រូវខាងផ្នែកព្រហ្មទណ្ឌ។លក្ខខណ្ឌ និង គោការណ៏ទាំងឡាយនៃការបង្កើតសហគ្រាសសាធារណៈដែលមានទម្រ​ងជា​​ គ្រឹះស្ថានសាធារណៈដែលមានលក្ខណៈដែលមានលក្ខណៈសេដ្ឋកិច្ច ក្រុមហ៊ុនរដ្ឋនិងក្រុម​ហ៊ុនចំរុះដែលក្នុងនោះរដ្ឋកាន់កាប់ដោយផ្ទាល់ ឬ ដោយប្រយោលលើសពីហាសិបមួយ (៥១)​ភាគរយនៃដើមទុនក្រុមហ៊ុន ឬសិទ្ធិបោះឆ្នោត ត្រូវអនុលោមតាមច្បាប់ស្តីពីលក្ខន្តិកៈ ទូទៅនៃ​សហគ្រាសសាធារណៈ ដែលប្រកាសអោយប្រើដោយ ព្រះរាជក្រមលេខ ជស/រកម/០៦៩៦/០៣​ចុះថ្ងៃទី១៧ ខែមិថុនា ឆ្នាំ១៩៩៦ និង អនុក្រឹត្យលេខ ៤១ អនក្រ.បក ចុះថ្ងៃទី០៦ ខែសីហា ឆ្នាំ១៩៩៧ ស្តីពីការអនុវត្តព្រះរាជក្រមលក្ខន្តិកៈទូទៅនៃសហគ្រាសសាធារណៈ។
